
ТАҚРИЗ 

ба автореферати диссертатсияи Раҳимзода Фирӯза Воҳид таҳти 

«Мароми ноилшавӣ ба комёбӣ ҳамчун омили худамалисозӣ дар синни 

навҷавонӣ» барои дарёфти дараҷаи илмии номзади илмҳои психологӣ аз 

рӯйи ихтисоси 5.1.1. – Психологияи умумӣ, психологияи шахсият, 

таърихи психология 

 

Дар илми психологияи тоҷик оид ба масъалаи мароми ноилшавӣ ба 

комёбӣ ҳамчун омили худамалисозӣ дар синни навҷавонӣ пажуҳишҳои илмии 

ҷолибе таълиф шудаанд, вале масъалаи мавриди баҳсро наметавон бо анҷом 

дода шудани ин гуна осори таҳқиқӣ ҳалшуда ва итмомёфта ҳисоб кард. То ҳол 

доир таҳлили мукаммали адабиёти илмӣ ва таҳқиқоти эмпирикӣ оид ба 

масъалаи худамалисозӣ ва мароми ноилшавӣ ба комёбӣ дар синни навҷавонӣ, 

муайян намудани хусусиятҳои психологии мароми ноилшавӣ ба комёбӣ дар 

синни навҷавонӣ, ташхис ва таҳлили сатҳи кӯшиши худамалисозӣ ва мароми 

ноилшавӣ ба комёбӣ дар синни навҷавонӣ ва монанди инҳо муаммоҳои 

алоҳида ҷой дошта, интизори таҳлиланд. Диссертатсияи Раҳимзода Фирӯза 

Воҳид ба яке аз ҳамин гуна масъалаҳо – мароми ноилшавӣ ба комёбӣ ҳамчун 

омили худамалисозӣ дар синни навҷавонӣ бахшида шудааст. 

Пажуҳиш аз муқаддима, се боб, хулоса, тавсияҳо оид ба истифодаи 

амалии натиҷаҳои таҳқиқ, феҳристи адабиёт ва интишорот аз рӯйи мавзуи 

диссертатсия иборат мебошад. 

Дар муқаддимаи диссертатсия муаллиф доир ба мубрам будани 

мавзуи пажуҳиш, дараҷаи ҳаллу фаслгардии он дар равоншиносии тоҷик, 

мақсаду вазифаҳо, асосҳои назариву методологии он, сарчашмаҳои пажуҳиш 

ва нуктаҳои ба дифоъ пешниҳодшуда, аҳаммияти назариву амалӣ, навгониҳо, 

саҳми шахсии довталаб, тасвиби амалии натиҷаҳои таҳқиқ андешаронӣ 

кардааст. 

Боби якум, ки «Асосҳои назариявии мароми ноилшавӣ ба комёбӣ 

ҳамчун кӯшиши худамалисозӣ дар синни навҷавонӣ» ном дорад, фарогири 



се фасл буда, дар онҳо Раҳимзода Фирӯза Воҳид оид ба ковишу тадқиқотҳое, 

ки аз ҷониби равоншиносони ватаниву хориҷӣ доир ба таҳлили назариявӣ ва 

методологии мароми ноилшавӣ ба комёбӣ сурат гирифтааст, мулоҳизаронӣ 

кардааст. 

Боби дуюми диссертатсия мавсум ба «Таҳқиқи робитаи мутақобили 

мароми комёбӣ ва кӯшиши худамалисозӣ дар синни навҷавонӣ» фарогири 

се фасл буда, диссертант дар чунин бахшҳо кӯшидааст, ки роҷеъ ба 

масъалаҳои муҳимми методологӣ ва ташкили раванди таҳқиқоти эмпирикӣ 

маълумоти судманди қобили мулоҳизаеро ироа созад. Ба ғайр аз ин, қайд 

гардидааст, ки мароми канорагирӣ аз нокомӣ бо квази-рефлексия алоқаманд 

буда, ин ҳолат бартарияти шаклҳои маҷозии ҳимоявии худшиносиро, ки ба 

канорагирӣ аз хавфҳо ва номуайянӣ нигаронида шудаанд, инъикос мекунад. 

Боби сеюми диссертатсия «Озмоиши ташаккулдиҳанда оид ба 

рушди мароми комёбӣ ҳамчун омили худамалисозӣ дар синни навҷавонӣ» 

унвон дошта, аз се фасл ташаккул ёфтааст. Мавзуи меҳварии боби мазкурро 

таҳлили маводди фактологии ҷолиби диққат ташкил додааст, ки фарзияи 

тадқиқот дар бораи он, ки рушди мароми комёбӣ ба тақвияти худмуайянкунӣ 

ва худамалинамоӣ дар синни навҷавонӣ мусоидат мекунад, аз ҷиҳати 

эмпирикӣ пурра тасдиқ шуд. 

Хулосаи диссертатсия аз 5 банд иборат буда, муҳимтарин бардоштҳои 

муаллиф дар онҳо нишон дода шудаанд. 

Дар баробари дастовардҳои хеле зиёд дар рисола бархе норасоиҳо ба 

назар расиданд: 

1. Дар автореферат баъзе ғалатҳои китобат (с.6, 41) мушоҳида шуд. 

2. Дар мавридҳои алоҳида баъзан мисолҳои зиёд оварда шудааст (с.35). 

Хулоса, пажуҳиши илмии Раҳимзода Фирӯза Воҳид кори мустақилона 

анҷомдодашуда маҳсуб ёфта, дорои аҳаммияти назариву амалист, он баҳри 

рушди ҳамаҷонибаи қобилиятҳои маърифатии шахс мусоидат хоҳад кард. 

Диссертатсияи Раҳимзода Ф.В. бо ихтисоси илмии интихобнамудаи 

муаллиф мувофиқат менамояд. Мавзуи диссертатсия ва мазмуну муҳтавои он 



ба доираи мавзуъ ва масъалаҳои таҳқиқӣ, ки дар шиносномаи ихтисоси илмии 

дараҷаи илмии номзади илмҳои психологӣ аз рӯйи ихтисоси 5.1.1. – 

Психологияи умумӣ, психологияи шахсият, таърихи психология таъйин 

шудаанд, мувофиқат мекунад. 

Диссертант аз рӯйи мавзуи таҳқиқоташ дар маҷмуъ 10 мақолаи илмӣ ба 

нашр расонидааст, ки аз он 4 ададашон дар саҳифаҳои маҷаллаву маҷмуаҳои 

илмии дар феҳристи КОА-и назди Президенти Ҷумҳурии Тоҷикистон ва ФР 

вуҷуддошта интишор шуда, мазмуни кори илмиашро пурра инъикос кардаанд. 

Ҳамин тавр, диссертатсияи Раҳимзода Фирӯза Воҳид ««Мароми 

ноилшавӣ ба комёбӣ ҳамчун омили худамалисозӣ дар синни навҷавонӣ» ба 

талаботи бандҳои 31-35-уми Тартиби додани дараҷаҳои илмӣ, ки бо қарори 

Ҳукумати Ҷумҳурии Тоҷикистон аз 30-юми июни соли 2021-ум таҳти №57-ум 

тасдиқ шудааст, инчунин талаботи КОА-и назди Президенти Ҷумҳурии 

Тоҷикистон ҷавобгӯ буда, муаллифи он сазовори дарёфти дараҷаи илмии 

номзади илмҳои психологӣ аз рӯйи ихтисоси 5.1.1. – Психологияи умумӣ, 

психологияи шахсият, таърихи психология аст. 

 


